
Yo„lovchi tashish transporti tizimida reinjiniring innovatsiyalarni yaratish 

zaruriyati sohada raqobatni rivojlanishi, shaxarlarda axolining xarakatlanishini 

qiyinlashuvi, shaxarlarda avtoturargoxlar uchun joy ajratish, trasport vositalari bilan 

axolini ta‟minlanganlik darajasini oshib borishi kabi omillarning ta‟sirida yuzaga 

chiqmoqda. Transport reinjiniringi sohasida innovasion texnologiyalarsiz yo„lovchilar 

harakatini optimallashtirish,  xizmatlar sifatini va madaniyatini oshirish va xizmat 

turlarini kengaytirish bo„yicha jiddiy o„zgarishlarni amalga oshirib bo„lmaydi. Bu esa 

innovasion reinjiniring texnologiyalari borasida to„plangan ilmiy tajribalar va mavjud 

salohiyatni yo„lovchi tashish transport tizimlariga  bevosita qo„llash, uning tashkiliy-

iqtisodiy mexanizmlarini yangicha yondashuv asosida tadqiq etishni taqozo etadi [1-

4]. 

Ilmiy adabiyotlar sharhlari innovatsiyalarni korxonaning raqobat bo„yicha 

ustunligiga, iste‟molchilar va raqobatchilar yo„nalishiga[3], biznes strategiyalariga va  

reinjiniring imkoniyatlariga bog„liqligi asoslandi. Reinjiniringning asosiy vazifalari 

ko„proq reinjiniring faoliyati samaradorligini oshirishga, sotishni ko„paytirishga va 

raqobatda ustunlikni ta‟minlashga qaratiladi [5,6]. 

Reinjiniring innovatsiyalarini boshqaradigan omillarni o„rganishga 

bag„ishlangan ilmiy adabiyotlarda asosan ilmiy tadqiqotlarni rivojlanishiga, 

texnologik imkoniyatlarga, ilmiy tadqiqot bo„yicha axborotlar olish kabi omillarga 

ko„proq tayaniladi[7,8]. Shuning bilan birga, texnologik va tovar innovatsiyalarini 

amalga oshirish natijasida reinjiniring innovatsiyalari shakllishi nazariyalarida 

asoslangan. 

Bu borada mamlakatimiz va xorijiy olimlar tomonidan keng izlanishlar olib 

borilmoqda. Mazkur masala bo„yicha ilmiy tadqiqot olib borgan xorijlik olim 

A.Ibrayeva, J.Figuyeiralar o„z tadqiqotlarida  iste‟molchilarga transport yo„nalishlari 

bo„yicha axborotni o„z vaqtida olish imkonini beruvchi  tizimni  yaratishga qaratilgan 

ilmiy tadqiqotlar olib brogan [9]. Tadqiqqotda axolining barcha qatlamlari uchun 

transport yo„nalishlari bo„yicha axborot olish imkoniyatlarini yaratilishi esa, yo„lovchi 

tashish trasporti xizmatlarini samaradorligini ta‟minlashi asoslangan. 

Yo„lovchi tashish transportida reinjiniring innovatsiyalarini joriy etish va uni 

shakllanishiga axborot kommunikatsiya texnologiyalarining ta‟sirini Geyerlings H. 

tadqiqotlarida ko„rib chiqilgan bo„lib, iste‟molchilarning sayoxatlar, kutilmagan 

kechikishlar, safar oldi va safar davomiyligi bo„yicha olinadigan axborotlar jamoat 

trasporti sohasida innovatsiyalarni shakllanishining asosiy omillari ekanligini 

asoslangan [10]. 

Transport tizimida innovasion to„lov tizimlarini joriy etish va uning samaradorlik 

masalalari bo„yicha ilk tadqiqotlar Helmreich va Leisslar tomonidan amalga 

oshirilgan bo„lib, ular sayyoxlar va sayoxatchilarning chiptalarga masofadan to„lov 

tizimlarini amalga oshirishning samaradorlik jixatlarini o„rgangan [11]. Asosiy e‟tibor   

naqd pulsiz chipta tizimi hisoblangan Smart kartalarni joriy etish undagi balans, 

tranzaktsiyalar tarixi va foydalanuvchi profili funksional xususiyatlarini metodologik 

jixatlarini asoslashgan. Ma‟lumki bugungi kunda  Smart-kartalardan foydalanish 

tobora ko„payib bormoqda. Smart-kartalar avtotransport yo„nalishi bo„yicha 

ko„rsatmalar, haydovchilar ma‟lumotlari va transport vositalarining tiqilib qolishi, 

jamoat transportiga yo„l xaqini to„lash kabi ilovalar uchun qulay foydalanish tizimi 

xisoblanadi. 

Transport tizimida innovasion reinjiniring texnlogiyalarini rivojlanishi va 

davlatning tartibga solish mexanizmlari  Zvanveld va boshqa olimlarning 

tadqiqotlarida ko„rib o„tilgan[12]. Tadqiqotchi fikricha texnologik rivojlanish bilan bir 

qatorda, institutsional va tashkiliy rivojlanish ham jamoat transportida reinjiniring 

innovatsiyalarini shakllanishida muhim rol o„ynaydi. 

Yo„lovchi tashish transport hizmatlarida mijozlar o„zaro ishtirokchi bo„lganligi 

sababli, ushbu tizimda innovatsiyalar eng muxim jixat ekanligi   Sundbo va 

Galloujlar tadqiqotlarida asoslangan bo„lib, ularning fikricha reinjiniring 

innovatsiyalari mijozlar, raqobatchilar, davlat 

Mamlakatimiz olimlaridan M.A.Ikramov, Ya.K.Qorriyeva, M.Irisbekova, 

M.Ravshanov, T. Qodirovlar avtomobil transport tizimida reinjiniring faoliyatini 

tashkil etish, boshqarish hamda tarmoqni innovasion rivojlantirishga bag„ishlangan 

tadqiqotlar olib borilgan[5,13-15]. Transport tizimida innovasion reinjiniring 

faoliyatini takomillashtirishning metodologik jixatlari A.Qaxxorov[16] ilmiy 

tadqiqotlarida ko„rib o„tilgan. Unda transport tizimida innovatsiyaon reinjiniring 

texnologiyalaridan foydalanish muammolari o„rganilgan bo„lib, tadqiqotning asosiy 

ob‟yekti sifatida  yuk tashish transporti sohasida innovasion reinjiniringdan 

foydalanish bo„yicha takliflar tayyorlangan. 

Tadqiqotlar natijalaridan ma‟lum bo„lmoqdaki yo„lovchi tashish transport 

tizimini innovasion reinjiniring texnologiyalaridan foydalanish,  innovasion 

reinjiniring faoliyatini kengaytirishning istiqbollari va samaradorlikni baholashning 

ilmiy-uslubiy asoslari kabi masalalar xorijiy hamda respublikamiz iqtisodiy 

adabiyotlarida yetarlicha yoritilmagan. 

Respublikamizda reinjiniring sohasidagi innovatsiyalarni yaratishda ham oxirgi 

o„n yillikda sezilarli darajada ishlar amalga oshirildi. Respublikamizda ham transport 

sohasida innovatsiyalarni joriy etishga katta e‟tibor qaratilmoqda. Jumladan, 

iqtisodiyotning barcha tarmoqlarida 2017 yilda jami 2046 ta innovatsiyalar amalga 

oshirilgan bo„lib, natijada 15 trl.so„mdan ortiq innovasion mahsulotlarni yaratishga 

erishilgan. Transportda tashish va saqlash sohasida esa 2017 yilda 23 ta 

innovatsiyalar amalga oshirilgan va ularning jami yaratilgan innovatsiyalardagi 

ulushi 3,3 foizni tashkil qilgan. E‟tiborlisi, 2015-2017 yillar davomida transportda 

tashish va saqlash sohasida atiga 3 ta  reinjiniring innovatsiyalari amalga oshirilgan 

xolos [17-20]. 

Respublikamizda yaratilayotgan innovasion ishlanmalar tarkibi bo„yicha taxlil 

qiladigan bo„lsak, texnologik va tashkiliy innovatsiyalarga nisbatan reinjiniring 

innovatsiyalari hajmi yetarli darajada emas, shuningdek reinjiniringdagi innovasion 

ishlanmalarni korxonalar soniga nisbatan oladigan bo„lsak ijobiy baho bera 

olmaymiz. 

Ma‟lumki, jahon mamlakatlari yo„lovchi tashish transport xizmatlari bozorida 

o„ziro munosbatlarga asoslangan reinjiniring tamoyillaridan foydalangan xolda 

mijozlarga yo„naltirilgan yondashuvga o„tish, yangi  biznes modellari va 

innovatsiyalarga e‟tibor berish tendentsiyasilari kuzatilmoqda [17-24]. Jumladan, 

Yevropa Ittifoqining Garizon-2020 konsepsiyasi doirasida amalga oshirilayotgan 

CIPTEC (Collective Innovasion forumiPublic Transport in Europyean Citiyes) 

loyixasining “Smart, Gryeyen and Intyegratyed Transport” dasturida asosiy e‟tibor 

yo„lovchilarni jamoat transportidan foydalanish ko„lamini kengaytirishga qaratilgan 

[25-29]. 

CIPTEC dasturing asosiy yo„nalishlari quyidagilar hisoblanadi: 

-reinjiniring (mijozlarni aniqlash, reinjiniring tadqiqotlari, iste‟molchilar intelekti) 

-iste‟molchilar xulq-atvori (ilg„or motivatsion tadqiqotlar, iste‟molchilar xulq-

atvorini o„rganish va boshqalar); 

-innovatsiyalar (krodsourcing, jamoaviy intellekt, g„oyalarni hamkorikda 

yaratish (co-creation), biznes va ijtimoiy uyg„unlik konsepsiyalari asosidagi 

innovatsiyalar); 

rivojlanish (ijtimoiy-iqtisodiy, texnologik va ijtimoiy-axloqiy va  boshqarish); 

Jamoat transporti sohasida faoliyat yurituvchi korxonalar rivojlanishning 

innavasion yechimlarni ishlab chiqarishda bir qator qiyinchiliklarga duch 

kelmoqdalar, bu esa ko„pincha davlat xizmatlarida innovatsiyalarni rivojlantirish 

uchun rag„batning yo„qligi, shu qatorda transport  sohada kichik tadbirkorlik 

ishtirokchilarning yuqoriligidir [30-32]. 

Fikrimizcha, respublika transport tizimida reinjiniring innovatsiyalarini amalga 

oshirish qiyin kechayotgan bir vaqtda, ushbu innovatsiyalarni amalga oshirishga 

mativ beruvchi omillarni aniqlash zarur hisoblanadi. Shunga asosan xalqaro nufuzli 

ilmiy ba‟zalar xisoblangan  SciyencyeDiryect ma‟lumotlar bazasida 1594 ta 

maqolani, Wyeb of Knowlyedgye ma‟lumotlar bazasida 96 ta va boshqa turli 

ma‟lumotlar bazalarida shu sohaga daxldor  26 ta maqolalarni qidiruv tizimlari orqali 

topishga imkon berdi.  Jami to„plamdan biz turli nomutanosib me‟zonlar va bir xil 

maqolalarni chiqarib tashlagan holda tanlanma sifatida 94 ta ilmiy maqolalar erkin 

tanlash asosida ajratib olindi (SciyencyeDiryect ma‟lumotlar bazasidan 67 ta, Wyeb 

of Knowlyedgye-dan 18 ta va boshqa turli ma‟lumotlar bazalaridan 9 ta). Maqolalar  

ma‟lumotlar bazasi bo„yicha yo„lovchi tashish transportida innovatsiyalarni amalga 

oshirishni motivatsiya omillariga ko„ra  2-jadvalda keltirilgan tasniflash amalga 

oshirildi. 

